
Përshëndetje,

Sapo kam përfunduar studimet bachelor dhe mbrojtjen e diplomës në degën e Historisë, 

në fakultetin e Historisë dhe Filologjisë në Universitetin e Tiranës. Gjatë tri viteve të 

studimit kam mbajtur mesatare maksimale (nota 10.00) dhe jam përfitues i mbështetjes 

financiare për programet prioritare.

Po ju drejtohem sepse dëshiroj të angazhohem në një praktikë ose internship gjatë verës 

dhe nëse ka mundësi, edhe më gjatë. E di që praktikat mësimore zhvillohen zakonisht në 

fund të masterit, por dua ta nis angazhimin që tani, për të fituar përvojë më herët.

Interesi im është kryesisht në institute kërkimore historike, arkiva apo institucione të 

ngjashme, por do të mirëpresja çdo mundësi tjetër, mjafton të kem hapësirë për t’u 

angazhuar dhe për të mësuar.

Do të doja të dija nëse AKFAL ofron mundësi të tilla për studentët, ose nëse mund të më 

orientoni drejt programeve apo institucioneve ku mund të aplikoj. Jam i gatshëm të 

vihem në dispozicion dhe të përshtatem me nevojat tuaja.

Ju falënderoj për kohën dhe asistencën e deritanishme. Mbetem në pritje të përgjigjes 

suaj.

Me respekt

07.07.2026

Përshëndetje,

Në vijim të emailit tuaj, ju informojmë si më poshtë:

Në mbështetje të VKM nr. 386/2022, i ndryshuar, "Për miratimin e fushave dhe të programeve të studimit, që 

përbëjnë prioritet kombëtar dhe mbështetjen financiare të studentëve të shkëlqyer e të studentëve, që ndjekin 

këto programe në institucionet publike të arsimit të lartë", në pikën 8 përcaktohet se: "Brenda 30 (tridhjetë) 

ditëve pas diplomimit deri në përmbushjen e detyrimit për punësim, përfituesit duhet të aplikojnë për çdo 

pozicion të lirë pune në institucionet e administratës buxhetore shtetërore dhe institucionet e pavarura publike. 

Në institucionet, në të cilat marrëdhëniet e punës rregullohen me Kodin e Punës, rekrutimi në pozicionet 

përkatëse i përfituesve kryhet me prioritet. Përfituesit, sipas këtij vendimi, punësohen nga Departamenti i 

Administratës Publike, në përputhje me vendimin përkatës të Këshillit të Ministrave për punësimin e 

përkohshëm të studentëve të ekselencës në institucionet e administratës shtetërore, për gjithë kohëzgjatjen e 

detyrimit për punësim.", bashkëlidhur ju përcjellim linkun ku mund të gjeni informacionin dhe hapat  shterues 

për aplikimin për praktikat e punës:

https://garanciarinore.puna.gov.al/

Gjithashtu, ju bëjmë me dije se, në rast punësimi në mbështetje të Marrëveshjes Trepalëshe 

(AKFAL–IAL–Student), sipas nenit 4, "Të drejtat dhe detyrimet e përfituesit", pika 2, "Detyrimi i përfituesit 

për punësim, pas përfundimit të studimeve", shkronja "d", përcaktohet se:

"Përfituesi ka detyrimin të njoftojë ministrinë përgjegjëse për arsimin dhe AKFAL-in për çdo aplikim apo 

kërkesë për punësim të bërë, si dhe shkaqet e refuzimit.", pra nëse ju punësoheni keni detyrimin të njoftoni 

AKFAL dhe Ministrinë e Arsimit.

Faleminderit,

Pergjigjia jepet e plote Jo

